
L-IMHABBA “FARFETT”

[I-fagar materjali huwa ikrah, imma l-fagar tal-imhabba huwa wisq aghar. Dan il-fagar
affettiv huwa deskritt tajjeb mis-so¢jologu Zygmunt Bauman (1925-2017) meta jghid li llum
l-imhabba saret fluwida. L-imhabba saret gisha bhall-ilma li jaharbilna minn idejna! Fi
zminijietna 1-bniedem irid ihobb, imma minghajr ma jkollu rabtiet jew impenji. Hafna jfittxu
l-imhabba li tissodisfa l-emozzjonijiet — imhabba li sserrah fuq il-hass! L-imhabba saret
tfisser gratifikazzjoni tal-pjacir.

Fil-fatt, hemm min ixebbah din it-tip ta’ mhabba mal-Baci Perugina. Wiehed jiehu gost jiftah
il-Baci li tkun imqartsa fis-smontor; imbaghad jehla meta jtieghem ic¢-¢ikkulata. Forsi wkoll
tohroglu xi demgha minn ghajnejh meta jagra I-messagg konness mal-Baci. Imma f’hakka
t’ghajn dak il-pjacir jghib! B’xorti hazina ghas-socjeta tal-lum, I-imhabba toffri biss din ix-
xorta ta’ esperjenza.

Minhabba f’hekk ir-relazzjonijiet saru wisq dghajfin u ma nistaghgibx meta sikwit nisma’
b’relazzjonijiet li jixxellfu u sahansitra jsiru frak. Illum persuna thobb sakemm tissodisfa 1-
bzonnijiet taghha; ladarba tkun hadet dak li riedet, l-imhabba tisparixxi. F’¢ertu sens hemm
ir-riskju li meta wiehed jghid li jhobb lil xi hadd, ikun irid ifisser li gieghed ihossu tajjeb ghax
hemm xi hadd ihobbu! Huwa fatt li ghal hafna l-affettivita mhix frott ta’ konvinzjoni, imma
ta’ konvenjenza, u ghalhekk jibdlu 1-bandieri ma’ kull rih. Meta r-relazzjonijiet jiftaqru, ibati
kulhadd. Mhux ged nitkellem biss dwar relazzjonijiet ta’ bejn il-mizzewgin, imma dwar kull
xorta ta’ relazzjoni ta’ bejnietna f’kull gasam tal-hajja — bejn il-hbieb, fuq ix-xoghol, fl-
attivita kulturali, fl-isport, fil-politika, u l-bqija.

Wahda mill-kawzi ghaliex l-imhabba saret fluwida hija d-dittatura tal-konsum. Illum il-
gurnata darrewna nibdlu u narmu mhux biss il-karozza, il-frigg, il-hwejjeg jew il-mowbajl,
imma sahansitra l-persuni! Kif illum, meta l-konsumatur jixtri oggett, hu ghandu d-dritt li
jekk ma jkunx sodisfatt, jista’ jinghata lura credit note, hekk ukoll bdejna napplikaw dan id-
dritt fil-konsum tal-imhabba — bhal ikkonvincewna li anki f’relazzjoni ma’ persuna ohra, “il-
konsumatur” ghandu dritt jibdel u dritt ghal credit note.

Imbaghad l-imhabba likwida hija sostnuta mill-komunikazzjoni teknologika. Il-midja socjali
mhux biss ikkagunat socjeta virtwali, imma wkoll imhabba effimera. Illum hemm
relazzjonijiet affettivi li jibdew u jispiccaw b’sms, b’chat, b’copy u paste fuq Facebook!
Dagskemm jafu jkunu ta’ benefi¢¢ju dawn l-ghodod, dagstant iehor jafu jkunu ta’ dannu!
Hemm responsabbilta morali u legali fl-uzu ta’ dawn il-mezzi. Kif wiehed jaf jaghzel li daqqa
jkun online u daqqa offline, iddakkarna biex anki fir-relazzjonijiet ta’ bejnietna xhin ifettlilna
nkunu online u xhin jagblilna nkunu offline!

L-imhabba likwida saret opportunita ghad-dinja tan-negozju! In-negozjanti ntebhu li I-
bniedem huwa appassjonat b’din l-imhabba “farfett” u ghalhekk jippromovu attivita varja
biex jaghmlu I-gligh billi jisfruttaw din id-dghufija umana. Ftit ilu I-kumpanija Kanadiza
Ashley Morison li tispecjalizza f’servizzi biex tibda jew ittemm relazzjonijiet ta’ mhabba,
sahansitra riedet tibda tigi kkwotata fil-Borza ta’ Londra — dagshekk huwa b’sahhtu dan in-



negozju! Attivita ohra minn fuq dahar din l-imhabba sentimentali huma 1-gentlemen’s clubs u
l-prostituzzjoni organizzata. Illum il-prostituzzjoni mhix xi attivita riservata ghal certi zoni
mwarrba, imma tezisti wkoll fl-abitat. F’dan il-kuntest jinteressani mhux biss l-aspett morali
ta’ din l-imgiba, imma wkoll l-isfruttament tal-persuni.

Dan kollu jikkonferma kemm il-bniedem tal-lum huwa ghatxan ghal imhabba solida. L-Istat
jista’ joffri servizzi soc¢jali u jiggieled il-fagar materjali, imma ma jistax jindirizza dan il-
kankru tal-imhabba likwida. Ghandna bZzonn ta’ xi hadd li jhobbna tassew biex l-imhabba
tieghu tkun mera ghalina.

Dan huwa l-kontribut li taghti r-religjon Nisranija li hija msejsa fuq il-verita li Alla huwa
mhabba. Alla tant habb lid-dinja li ta lil Ibnu l-wahdieni biex min jemmen fih ikollu 1-hajja.
Gesti mhux biss jaghtina I-kmandament tal-imhabba, imma jghidilna wkoll biex inhobbu kif
habbna hu. Kif jikteb San Pawl, “l-imhabba taf tistabar u thenn; 1-imhabba mhijiex ghajjura,
ma tintefahx biha nfisha, ma titkabbarx fuq l-ohrajn; ma taghmilx dak li mhux xieraq; ma
tfittixx dak li hu taghha, xejn ma tinkorla; ma zZZzommx f’qalbha ghad-deni, ma tifrahx bl-
ingustizzja, imma tifrah bil-verita; kollox taghder, kollox temmen, kollox tittama, kollox
tissaporti. L-imhabba ma tintemm qatt” (1 Kor 13:4-8).

Nirrikonoxxi 1i fostna hawn persuni li jaghtuna ezempju ta’ kemm hija sabiha l-imhabba
solida. Ghandi f’'mohhi dawk il-koppji mizzewga li baqghu flimkien ghomorhom minkejja
diffikultajiet u sagrifi¢¢ji. Dawn jikkonfermaw dak li jghid Baumann: 1-imhabba esklussiva
mhix hielsa mit-tbatija jew il-problemi — il-ferh isibuh fl-impenn komuni biex jeghlbu dawn
l-isfidi. Hemm persuni li minkejja li romlu, bagghu leali lejn Zwieghom — jibgghu jhobbu
anki wara li I-mewt firdithom. Imbaghad hemm dawk il-persuni impenjati fil-volontarjat li
jaghtu ruhhom ghall-ohrajn. Dawn kollha huma “tezor” imprezzabbli!

Ha tkun din il-Bxara t-tajba tal-imhabba l-medicina kontra l-imhabba likwida.



